
Asasara Jens NapatoK',

Inatsisartut suleriaasianni § 37 naapertorlugu illut sanagataaffiusut pillugit
Naalakkersuisunut apeqquteqaateqgarputit. Apeqqutitit uannit akinegartussatut
innersuunneqarput. Apeqqutitit matuma kinguliani ataasiakkaarlugit allannegarput,
akissummillu malitseqgarlutik.

Apeqqut 1: Sanaqateqarluni illuliortarneq qangatut nammineq illuliatut inatsit
aaqqginnegassappat inatsit suna aaqqitassaava?

Akissut: Ullumikkut sanagateqarluni illuliortarneq sanaqateqarluni illuliornermut
taarsigassarsititsisarneq pillugu Inatsisartut inatsisaatigut nr. 28-kkut, 3 decembari 2018-
imeersukkut, kingullermik sanagateqarluni illuliornermut taarsigassarsititsisarneq pillugu
Inatsisartut inatsisaatigut nr. 27-kkut, 21. maaji 2024-meersukkut

allannguuteqartinneqartukkut maleruagassiuunneqarpoq.

Apeqqut a: Qanoq inatsit aaqqissava

Akissut: Inatsit atuuttoq inatsimmik nutaarluinnarmik suliagarnermut atatillugu
atorunnaarsinnegarsinnaavoq. Taamaanngippat inatsimmut atuuttumut
allannguutissatut siunnersuummik sagqummiussisoqgartussaavoq.

Spergsmal b: Aningaasatigut inatsit aaqqinneqarnera qanoq nalegassava

Akissut: Inatsimmik nutaamik imaluunniit inatsimmut allannguutissamik

suliagartogassappat tamanna 0,5 mio. koruuninut missiliorneqarpog.

Apeqqut 2: Nammineq illuliortarneq eqqunneqaruni sanaqgateqarluni
illuliortarnermut inatsit naleqqussarlugu atuutsinneqalissappat ganoq

inatsisitigut aaqqgiisoqartussaava?

Akissut: Sanaqateqarluni illuliornermut inatsimmi Kapitali 4 — Taarsigassarsinissamut
ginnuteqgarneq, suliassat suut Kommunalbestyrelsimiit
negerooruteqartitsiffiginegassanersut allassimapput. Sanaqgateqarluni illuliortup suliassat
annertunerusut nammineerluni suliarissappagit, tamatumunnga aalajangersakkat,
suliassanut ikinnérusunut neqerooruteqarﬁtsinissamut naleqquttuhngorlugit

allanngortinnegassapput.

Nammineerluni illuliortarnermut aaqgissuussinermi, siusinnerusukkut atorneqartumi
atortussat tikisitat, ilitsersuisumit annikitsumik ilitsersorneqarneq (pulaarnerit 3-5-it
ilitsersuiffiusut) aammalu annertunerusumik nammineerluni illuliorneq ilaatinneqartarput.

Ajoraluartumik nammineerluni illuliassat 17%-it missaanniittut sananeqganngitsoortarput.

Tamatumunnga atatillugu erseqqissaatiginegassaaq, nammineerluni illulianut
maleruagassani inuit suliffeqarfiilluunniit akuersissummik peqartut kisimik sarfamut
sakkortuumut atortunik innaallagiamoortunik suliagarsinnaanissaat
eqgarsaatigineqartariagarmat. Innaallagissamut atortulersuisarnermi suliffeqarfinnut
akuersissutit ingerlatsinerlu pillugit Namminersorlutik Oqartussat nalunaarutaat

tamatumani tunngaviginegarpoqg.

Sanagateqarluni illuliortarnermi atortussat tikisitat, ilitsersuisoqarneq sanasumillu
ikiorneqarneq aallaaviupput, pingaartumik togqaviit eqgortumik ikkussuunneqarnissaat

illullu matunegarnissaat, aammalu annaasat annikillisarnissaat qulakkeerniarnegarluni.

Tamatuma saniatigut sanagateqarluni illuliortarnerit taarsigassarsiat naatsorsornerini
innaallagissamut, imermut kiassarnermullu aningaasartuutissat maanna
ilanngunneqartarput — ilaatigut innaallagissamut kiassarnermullu atortut inatsisinik
unioqqutitsiffigineqannginnissaat, minnerunngitsumillu naammannissaat

qulakkeerniarnegarluni.

Nammineerluni illuliortarnermut aaqqgissuussineq nutaanngitsoq inoqutigiinnut sanasutut
piginnaanilinnut akissalinnullu iluanaarnartorujussuusimavoq. Taakku sananerminni

naammineersinnaasimapput imaluunniit sanasunit ikiornegarsinnaasimallutik.

Kisiannili nammineerluni illuliassat tapiiffigineqartut 17%-ii sananegarsimanngillat,

taamaattumillu inuiaqatigiit isumalluutaannit annertuumik annaasaqaataallutik. Kisiannili

aamma ineriartortogarsimavoq — ullumikkut innuttaasut pitsaassutsip
qaffasinnerunissaanik, taamaalillutillu illup innaallagissamut, imermut kiassarnermullu
atortulersorneqarnissaannik kissaategarput. Aamma innuttaasut inissiap
peqqginnartuunissaanut gaffasinnerusunik piumasaqarput. Taamaattumik illumik
uuliatortumik kiassaatilimmik, kiassaasersukkamik aammalu innaallagissersukkamik

sananissaq ajornakusoornerulersimavoq pisariunerulersimallunilu.

Neriuppunga qulaani allagqasuni apeqquteqaatitit akineqgartut.

Inussiarnersumik inuulluagqusillunga




